
Durante a semana do 17 de outubro, Lely organizou en Santiago de Compostela o Red Cow 
Event, unha cita a nivel mundial bianual para gandeiros con granxas XL, no que realizan 
obradoiros e presentacións orientadas a axudarlles aos asistentes a mellorar o rendemento 
das súas ganderías. Con motivo deste evento, conversamos con Coert van Lenteren, xerente 
global do departamento de granxas XL de Lely, sobre as temáticas principais da reunión e 
sobre a implantación da fi losofía XL no mercado. 

“Melloramos as granxas para que pasen 
á seguinte xeración e para que poidan ter 
éxito nos vindeiros anos”

¡EN VÍDEO! 

Por que escolleron Galicia para a rea-
lización deste evento?
Decidimos celebralo en Galicia, en con-
creto en Santiago de Compostela, por-
que ten unha historia moi forte vincu-
lada a este sector. A zona quere crecer, 
quere madurar aínda máis en termos 
de gandería sustentable e circular e, 
ademais, aquí temos algunhas das no-
sas granxas XL máis recentes. Ganade-
ría Pazos, por exemplo, é un dos nosos 
novos clientes. Están a facelo moi ben 
e queriamos recoñecer o seu traballo 
traéndolles visitantes de todo o mundo.

En que se basea a fi losofía Lely?
A nosa fi losofía sempre partiu da idea de 
facilitar a vida dos gandeiros ao combinar 
as súas rutinas de traballo coa procura de 

novas formas de mecanizar, automatizar 
ou dixitalizar os labores para que poidan 
ter unha vida mellor, máis cómoda. Por 
tanto, Lely baséase en tres alicerces fun-
damentais: facer que a vida do gandeiro 
sexa máis sustentable, máis rendible e 
máis agradable. Como resultado disto, 
os gandeiros son máis felices. 

Como aplican esta filosofía nas 
granxas XL?
Como punto de partida, nunha granxa 
XL observamos coidadosamente como 
de grande é ese negocio e onde quere 
estar dentro de 10 anos. Logo, integra-
mos todas as rutinas de procesamento 
nunha solución con vacas, robots, tec-
noloxía... Ademais, por suposto, prestá-
moslles atención ás persoas. Os nosos 

clientes son cada vez máis profesionais, 
polo que debemos asegurarnos de op-
timizar a tecnoloxía coa que traballan.

Como están a traballar no noso país?
En España, Lely ten unha organización 
que se apoia na infraestrutura local, 
denominada Lely Center. Os nosos Lely 
Centers son o eixe central de Lely no 
país, a porta de entrada para que os 
gandeiros cheguen a nós, e xunto con 
eles levamos a cabo deseños de solu-
cións individuais e específi cas para cada 
granxa. Falamos cos propietarios da 
granxa sobre cales son as súas metas e 
os seus obxectivos a longo prazo e logo 
decidimos cal é a mellor maneira de pór 
en marcha a robotización nese negocio 
para que funcione de maneira correcta. 

Lely celebrou en Galicia a súa 
convención mundial de granxas XL

“Os robots están ao 
alcance de todos e axudan 
a xerar datos para tomar 
mellores decisións en 
gandería”

Como son as granxas XL que teñen re-
partidas ao redor do mundo?
Hoxe en día Lely ten preto de 300 
granxas XL no mundo. Temos grandes 
granxas intensivas en América do Norte; 
temos granxas en desenvolvemento en 
América Latina, tanto en intensivo como 
en extensivo, que están a facer compost 
e/ou que practican a agricultura de seca-
ño; tamén temos granxas en Nova Zelan-
dia (Australia) en pastoreo... En resumo, 
temos un amplo abanico de grandes 
ganderías, todas elas con características 
únicas e que foron capaces de dar cun 
xeito de traballar na súa zona de manei-
ra óptima. Ao engadir a automatización 
á combinación de solucións adaptadas a 
cada área, podemos facer que melloren. 
Iso é o que máis nos gusta facer en Lely, 
mellorar as granxas para que pasen á 
seguinte xeración e para que poidan ter 
éxito nos vindeiros anos.

Cales sinalaría como as zonas con 
maior incidencia de robotización?
Se lles prestamos atención á optimiza-
ción e actualización de robots, o norte de 
Europa é unha das áreas con maior den-
sidade e é onde estamos a ter un maior 
volume de vendas de robótica. No entan-
to, isto é algo que se está estendendo 
lentamente por todo o mundo. Asia está 
repuntando e tamén ocorre o mesmo 
en América Latina, en Oceanía, noutras 
zonas de Europa... Os robots son algo 
normal hoxe en día, non é algo ao que o 
gandeiro lle tema, polo xeral. É certo que 
a algunhas persoas aínda lles dá medo 
a tecnoloxía, pero é algo que debemos 
asumir. Todos temos os nosos teléfonos 
móbiles intelixentes, certo? Pois traballar 
con robots é o mesmo. Están ao alcance 
de todos e axudan a xerar datos para to-
mar mellores decisións en gandería.

Traballar con robots é sinónimo 
de traballar por un futuro mellor  
no sector?
Así é. É importante ter en conta que, 
cada vez máis, os consumidores de-
mandan información sobre como culti-
vamos; queren saber que conteñen os 
seus alimentos, polo que, canto mellor 
o fagamos e canto máis e mellores da-
tos teñamos e máis transparencia poi-
damos brindar, máis aceptados estare-
mos dentro da sociedade. Esa tamén 
foi unha das razóns polas que viñemos 
a Galicia esta semana, porque o proble-
ma aquí ten que ver con ese entende-
mento da economía circular, de reutili-
zar materiais... É algo que lles interesa 
moito aos asistentes ao evento. Temos 
gandeiros chegados de 15 países, os 
cales son propietarios de granxas moi 
diversas: desde ganderías con 50 cabe-
zas, ata explotacións que superan os 
3.000 animais en produción, e todos 
eles están a achegar a súa perspectiva 
e as súas reflexións respecto do tema 
da semana, a circularidade, para facelo 
máis completo. Cada un deles ten a súa 
propia experiencia e queremos usala 
para axudarlles a que todos melloren 
e para convertelos en referencias nas 
súas áreas de traballo, así como para 
poder construír novos estándares den-
tro de nosa propia organización.

Que predición fai sobre o futuro da 
gandería aquí, en España?
Vexo un futuro moi prometedor, tendo 
en conta a automatización e a aposta 
pola circularidade e a sustentabilidade. 
Eses son os criterios para garantir o fu-
turo na produción de leite. Se podemos 
facer que as granxas leiteiras sexan máis 
sustentables, garantimos o traballo das 
xeracións vindeiras. Os máis novos son 
os que máis interesados están na tecno-
loxía, porque queren outras condicións 
de traballo, unha vida laboral máis esta-
ble. Ademais, xa non falamos de peque-
nas ganderías familiares, senón de gran-
des negocios. Entón, se facemos isto 
ben agora, hai un futuro moi brillante 
para os gandeiros españois que decidan 
traballar con robots Lely.

